
Кириш. Биоиқтисодиёт одатда Ернинг энергия 
ресурсларини тежаш истиқболи сифатида тан оли-
нади, чунки унинг асосий йўналишлари қаторида 
муқобил энергия манбаларини ривожлантириш ва 
энергия самарадорлигини ошириш, чиқиндилар-
дан самарали фойдаланиш, биомассага асосланган 
қайта тикланадиган энергияни ривожлантириш, са-
ноат секторини кўкаламзорлаштириш, қишлоқ хў-
жалиги барқарорлигини ошириш, янги озиқ-овқат 
маҳсулотларини ишлаб чиқариш, тиббий техно-
логияларни ривожлантириш, қайта тикланадиган 
биологик хом ашё асосидаги биотехнологиялардан 
фойдаланиш ва бошқаларни қамраб олади.

Ўзбекистонда ҳам биоиқтисодиётни ривожлан-
тириш борасида ҳуқуқий база шакллантирилиб, 
узоқ муддатга мўлжалланган ривожлантириш стра-
тегиялари ишлаб чиқилди.  “2019–2030 йиллар дав-
рида Ўзбекистон Республикасининг «яшил» иқти-
содиётга ўтиш стратегияси”, “Ўзбекистон Респу-
бликаси қишлоқ хўжалигини ривожлантиришнинг 
2020 - 2030 йилларга мўлжалланган стратегияси” 
ва шу каби бошқа ҳужжатларда  иқтисодиётнинг 
энергия самарадорлиги етарли даражада эмасли-
ги, табиий ресурслардан оқилона фойдаланмаслик, 
технологиялар янгиланишининг сустлиги, "яшил" 
иқтисодиётни ривожлантириш учун инновацион 
ечимларни жорий этишда кичик бизнеснинг фаол 
иштирок этмаётгани миллий иқтисодиётни барқа-
рор ривожлантиришнинг устувор мақсадларига 
эришишга тўсқинлик қилаётганлиги таъкидлаб 
ўтилган. Мавжуд муаммоларни ҳал этиш учун 
иқтисодий ривожланиш жараёнларига иқтисо-
диётнинг барча тармоқларида кам углерод сарф-

Ҳулкар ТУРОБОВА,
Бухоро давлат университети катта ўқитувчиси,

Ўзбекистонда биоиқтисодиётни ривожлантириш 
омиллари

лаган ҳолда ривожланиш ва ресурсларни тежаш, 
самарали ва экологик тоза технологияларни жорий 
этиш, шунингдек, барқарор қишлоқ хўжалигига 
йўналтирилган "яшил" иқтисодиёт тамойилларини 
интеграция қилиш орқали табиий ва энергия ресур-
сларидан фойдаланиш усулларини тубдан ўзгарти-
риш талаб этилади.

Адабиётлар шарҳи. Биоиқтисодиёт тушунча-
си олимлар ва мутахассислар томонидан турлича 
талқин қилинади. Д.Н.Лыжиннинг фикрича, био-
иқтисодиёт: а) мамлакат иқтисодиётини барқарор 
ривожлантиришнинг асосий инновацион соҳалари-
дан бири ҳисобланади; б) ХХ аср охири – ХХI аср 
бошларидаги “биотехнологик инқилоб” ютуқлари-
га таянади; в) кластер ёндашуви, давлат-хусусий 
шериклик ва технологик платформаларни бир-
лаштириш тамойилига асосланади. Янги техноло-
гик тартиб иқтисодиёти – биоиқтисодиёт “иқти-
содиёт-жамият-биосфера” тизимининг барқарор 
уйғун ривожланиши тамойилларига асосланиши 
керак, бу эса эски моделдаги ўсиш ва ўзини-ўзи 
ташкил этиш муаммоларини ҳал қилади [1].

Н.В.Акканина ва М.А.Романюкларнинг фикри-
га кўра, кўпинча биоиқтисодиётга биотехнология-
ларни амалга оширишнинг иқтисодий механизми, 
яъни мавжуд технологик тартибнинг янги тармоғи 
сифатида қаралади [2].

А.Э.Сулейманкадиева биоиқтисодиётга турли 
томондан ёндашиб,   илмий жиҳатдан биологик ва 
иқтисодий фанларни бирлаштирувчи ижтимоий 
фан сифатида қарайди, когнитив (билим) ёндашув 
сифатида эса иқтисодиётнинг билим ва когнитив 
тамойилларини барча бошқа фанларни, биринчи 

УЎК: 631.153

навбатда, биология, биотехнология ва бошқалар-
ни ўз атрофида бирлаштириб, “қурувчи” янги био-
иқтисодий фанни шакллантиришнинг асоси деб 
ҳисоблайди.  Иқтисодиёт сифатида учта билим 
"устунлари"га асосланади: 1) янги маҳсулотларни 
лойиҳалаш ва ишлаб чиқиш учун ген ва ҳужайра 
жараёнлари ҳақидаги билимлардан фойдаланиш; 
2) "барқарор" ишлаб чиқаришни рағбатлантириш 
учун қайта тикланадиган биологик манбалар ва са-
марали биопроцесслардан фойдаланиш; 3) биотех-
нология соҳасидаги билимларни бирлаштириш ва 
уни турли соҳаларда қўллашни таъкидлайди [3].

Иқтисодий ҳамкорлик ва тараққиёт ташкилоти 
(OECD-Organisation for Economic Co-Operation and 
Development) биоиқтисодиётни “ҳаёт ҳақидаги би-
лимларни янги, барқарор, экологик жиҳатдан сама-
рали ва рақобатбардош маҳсулотларга айлантириш” 
сифатида таъкидлади (OECD, 2009). 2015-йилда 
Берлинда бўлиб ўтган биринчи глобал биоиқтисо-
диёт саммитида “биоиқтисодиёт - бу билимга асо-
сланган ишлаб чиқариш ва биологик ресурслардан 
фойдаланиш, биологик жараёнлар ва иқтисодиёт-
нинг барча тармоқларида маҳсулот ва хизматларни 
барқарор таъминлаш тамойиллари” деб таърифлан-
ди. (Global Bioeconomy Summit, 2015).[4]

Биоиқтисодиёт учта асосий элементни ўз 
ичига олади:

- барқарор ишлаб чиқаришни рағбатлантириш 
учун қайта тикланадиган биомасса ва самарали 
биожараёнлардан фойдаланиш;

- фаоллаштирувчи ва конвергент технологиялар: 
биотехнологиядан ташқари, асосий ривожланиш 
- бу рақамлаштириш (аниқ қишлоқ хўжалиги) ва 
"биологизация"( “biologisation”) комбинацияси;  

- секторлар бўйича биотехнология билимлари 
ва иловаларининг интеграцияси: Интеграция бир-
ламчи ишлаб чиқариш (яъни барча тирик табиий 
ресурслар), соғлиқни сақлаш (яъни, фармацевтика 
ва тиббий асбоблар) ва саноатга (масалан, кимёвий 
моддалар, пластмассалар, ферментлар, целлюлоза 
ва қоғоз, биоэнергия) тегишли [4].

Ўзбек олимларидан А.А. Исаджанов  “Яшил 
иқтисодиёт” – бу эртанги кун иқтисодиёти ва ай-
нан у XXI аср иқтисодий тараққиётининг ҳаракатга 
келтирувчи кучи бўлиб, яшил иқтисодиёт назарияси 
қуйидаги учта аксиомага асосланади: - чекланган 
маконда таъсир соҳасини узлуксиз кенгайтириб бўл-
майди; - ресурслар чекланган шароитда узлуксиз 
ошиб бораётган эҳтиёжни қондиришни талаб қилиш 

мумкин эмас; - Ер юзида ҳамма нарса бир-бири би-
лан боғлиқ”- деган фикрни таъкидлайди [5].

М.А.Орипов “Ўзбекистонда биоиқтисодиёт 
соҳаларини ривожлантиришнинг зарурат ва имко-
ниятлари” номли илмий мақоласида мамлакат аҳо-
лисининг озиқ-овқат таъминоти ва хавфсизлигига 
эришиш мақсадида биоиқтисодиётнинг жадал ўси-
шини таъминлаш учун циркуляр ишлаб чиқаришни 
кенг жорий этиш ва соҳада кластерларни ташкил 
этишни янада жонлантириш ва юқори қўшимча 
қийматга эга биомаҳсулотларни яратиш ва улар-
нинг экспортини кўпайтириш зарурлигини таъкид-
лаб, биоиқтисодиётни ривожлантиришнинг яна бир 
қанча йўналишларини келтириб ўтади [6]. 

Ўзбек олимлари ва мутахассислари томонидан 
биоиқтисодиёт ва у билан боғлиқ яшил иқтисодиёт 
соҳасида илмий тадқиқот ишларини янада  тако-
миллаштириш зарурлиги, ушбу мавзуни тадқиқот 
мавзуси сифатида танлашимизга сабаб бўлди.

Асосий қисм. Ҳисоб-китоблар биоиқтисоди-
ётнинг бутун биомасса қиймат занжири бўйлаб 
ўсиш, рақобатбардошлик ва иш ўринлари яра-
тишга потенциал сезиларли таъсирини кўрсата-
ди. Иқтисодий ҳамкорлик ва тараққиёт ташкилоти 
(OECD-Organisation for Economic Co-Operation and 
Development)  (2009) ҳисоботига кўра, 2030 йилга 
келиб (OECD) ҳудудида "одатий бизнес" ҳисоб-ки-
тобига кўра, биоиқтисодиёт ЯИМнинг тахминан 2,7 
фоизини ташкил қилиши мумкин (шундан саноат-
нинг 39 фоизи, қишлоқ хўжалигининг 36 фоизи ва 
соғлиқни сақлаш соҳасининг 25 фоизи). Ҳисобот 
шуни кўрсатадики, биоиқтисодиётдан келади-
ган фойдани шакллантиришнинг асосий омилла-
ри бошқарувнинг "сифати" ва биотехнологиянинг 
иқтисодий рақобатбардошлигига боғлиқ бўлади.

Ўзбекистонда биоиқтисодиётни ривожлан-
тиришнинг устувор йўналишлари қуйидагилар 
деб белгилаш мумкин: 

1. Қишлоқ, балиқчилик ва ўрмон хўжалиги;  
2. Биотиббиёт, биофармацевтика ва биоди-

агностика;
3. Озиқ-овқат технологияси;
4. Саноат биотехнологияси;
5. Биоэнергетика;
6. Аквакультура;
7. Чўл биотехнологияси;
8. Биожараёнлар ва биоферментация.
Ўзбекистонда биоиқтисодиётни ривожланти-

риш учун қуйидаги сабабларни кўрсатиш мумкин:

Биринчидан, озиқ-овқат ва бошқа биологик ре-
сурсларга асосланган саноат учун биомасса билан 
таъминлашда асосий таъминотчи сифатида қишлоқ 
хўжалиги  марказий ўринда туради. Бизда қишлоқ 
хўжалиги тармоғининг имкониятлари жуда юқо-
ри бўлиб, 2021-йилда барча тоифадаги хўжа-
ликлар томонидан 7540,9 минг тонна дон экинлари, 
3292,3 минг тонна картошка, 10859,3 минг тонна 

сабзавотлар, 2281,1 минг тонна полиз, 2852,5 минг 
тонна мева ва резаворлар, 1695,1 минг тонна узум   
етиштирилди. Бу 2018 йилга нисбатан дон етишти-
риш 18,2 фоиз, картошка 19,7 фоиз, сабзавотлар 
12,7 фоиз, полиз маҳсулотлари 19,7 фоиз мева ва 
резаворлар 10,1 фоиз, узум етиштириш эса 8,3 фоиз 
кўп етиштирилган.

1-расм. Ўзбекистонда етиштирилган деҳқончилик маҳсулотлари ҳажми кўрсаткичлари 
Манба: www.stat.uz
Чорвачилик соҳасининг ички имкониятларини ошириш бўйича чора-тадбирларнинг изчил амалга оши-

рилиб борилаётганлиги, шунингдек, уларга давлат томонидан тизимли ёрдам кўрсатилиб келинаётганлиги 
чорва моллари бош сонининг кўпайишига, ички истеъмол бозорларини чорвачилик маҳсулотлари билан 
тўлдиришга имкон яратди. 

2021-йилда барча тоифадаги хўжаликлар томонидан тирик вазнда 2640,4 минг тонна гўшт, 11286,9 
минг тонна сут, 8053,1 млн. дона тухум етиштирилди ва 173 866 тонна балиқ овланди. 2018-йилга нисба-
тан 2021–йилда гўшт етиштириш 9,2 фоизга, сут етиштириш 7,6 фоизга, тухум етиштириш 9.4 фоизга, 
балиқ етиштириш 91.2 фоизга, жун етиштириш эса 9.1 фоизга ошган.

1-жадвал 
Ўзбекистонда етиштирилган чорвачилик маҳсулотлари ҳажми кўрсаткичлари

Маҳсулотлар 2018 йил 2019 йил 2020 йил 2021 йил 2021 йилда 2018 йилга 
нисбатан  ўсиш, %да

Гўшт, тирик вазнда, минг тонна 2 417,40 2 465,00 2526,2 2 640,40 9,2
Сут, минг тонна 10 480,70 10 710,80 11 009,90 11 286,90 7,6
Тухум, млн.дона 7 360,50 7 757,40 7 825,00 8 053,10 9,4
Балиқ, минг тонна 91 115,2 144 174 91,2
Жун, минг тонна 35 35,4 35,7 38,20 9,1

Манба: www.stat.uz

Озиқ-овқат ва қишлоқ хўжалиги соҳаси кўплаб 
муаммоларга дуч келмоқда. Бу аҳоли ва уларнинг 
даромадларининг ўсиши ҳамда у билан боғлиқ эко-
логик тоза ва органик маҳсулотларга бўлган глобал 
талабнинг ўсиб бораётганлиги шунингдек, энергия 
ва саноат хом ашё тармоқлари эҳтиёжларини қон-
дириш учун биомасса етказиб беришга бўлган та-
лабни қондиришни ўз ичига олади. Бундан ташқа-
ри, сектор иқлим ўзгаришига мослашиши керак.

Ушбу талабларни қондириш агро-озиқ-
овқат секторига иқлим ўзгариши шароитида 
атроф-муҳитни сақлаб қолиш билан бирга, танқис 
табиий ресурслардан озиқ-овқат ва хом ашё етка-
зиб бериш бўйича босимни оширади. Ушбу муам-
моларни барқарор тарзда ҳал қилиш иқлим ўзгари-
ши оқибатларини юмшата оладиган янги маҳсулот-
ларни ишлаб чиқиш ва мавжуд технологиялар ва 
амалиётларни такомиллаштиришни талаб қилади.

Иккинчидан, қишлоқ хўжалигининг ривожла-
нишига тўсиқ бўлаётган ер ресурслари, сув ре-
сурслари ва бошқа табиий ресурслардан оқилона 
фойдаланишдаги муаммоларнинг мавжудлиги. 
Қишлоқ хўжалигига мўлжалланган 20,2 млн гектар 
ерларнинг атиги 20,7 фоизи суғориладиган ерлар 
ҳисобланади. Сўнгги 15 йил мобайнида аҳоли жон 
бошига суғориладиган ерлар 24 фоизга (0,23 га дан 
0,16 гача) камайган. Мазкур ҳолат аҳоли сонининг 
ўсиши, сув таъминоти ҳажмининг қисқариши ва 
қишлоқ хўжалигига мўлжалланган ерларнинг 
бошқа ер фонди тоифаларига ўтиши натижасида 
юзага келган. Прогнозларга кўра, келгуси 30 йил 
мобайнида суғориладиган ер майдонлари яна 20 - 
25 фоизга қисқариши мумкин [7] .

Охирги йилларда ерларнинг чўлланиши ва де-
градацияси кучаяётганлиги  оқибатида турли да-
ражадаги экологик муаммолар пайдо бўлмоқда. 
Ҳудудининг 80 фоизи чўл ва ярим чўллардан ибо-
рат бўлган Ўзбекистон Республикаси учун чўлла-
ниш ва қурғоқчиликка қарши курашиш масалала-
ри барқарор ривожланишни таъминлашда устувор 
ўрин эгаллайди. Ҳозирги вақтда қарийб 10 млн. 
гектар яйловлар тубдан яхшиланишга муҳтож. 
Молларни бир яйловда қайта-қайта ўтлатиш, дарах-
тларни ёқилғи ва бошқа мақсадлар учун кесиш чўл 
зонасида дарахт-бута ўсимлигининг анча камайиб 
кетишига олиб келди [8]. 

Республикада кўчадиган қумлар қарийб 1 млн. 
гектар майдонни эгаллайди ва ушбу ерларнинг 
икки юз минг гектари сўнгги вақтда суғориладиган 

майдонлар атрофида пайдо бўлган. Бу эса чўлла-
шиш жараёнининг жадаллашувида намоён бўлув-
чи жиддий таҳдидни вужудга келтирмоқда. Ерлар 
деградацияси қишлоқ хўжалиги ишлаб чиқаришига 
жалб қилинган суғориладиган ҳудудларда ҳам рўй 
бермоқда[8,9].

Мамлакат сув ресурсларининг қарийб 80 фоизи 
трансчегаравий сув ҳавзалари ҳисобига шакллана-
ди. Мазкур ҳолат Марказий Осиёда, хусусан Ўзбе-
кистон Республикасида сув ресурсларини барқа-
рор бошқариш учун минтақавий ҳамкорликнинг 
муҳимлигини белгилайди. Мамлакатда ирригация 
тармоқларининг 70 фоизи фильтрацияга қарши 
қопламага эга эмас, оқибатда сувнинг бир қисми 
далагача етказиш жараёнида йўқотилмоқда. Таҳ-
лилларга кўра, Ўзбекистонда экин майдонларига 
миллиардлаб куб метр сув йўналтирилса-да, унинг 
фақат 60 фоизи экинларга етиб боради, 40 фоизи 
суғориш тизимларида ва суғориш жараёнида йўқо-
тилади. Мавжуд ирригация инфратузилмаси, насос 
станцияларининг катта қисми 30 - 40 йилдан ортиқ 
фойдаланилмоқда ва реконструкция ёки капитал 
таъмирга муҳтож. 

Деҳқончиликнинг ирригацияга юқори даражада 
боғлиқлиги сабабли анъанавий суғориш услублари-
ни қўллашнинг давом этаётганлиги ҳамда иқлим ўз-
гариши натижасида қурғоқчиликнинг кескин кучай-
иши билан вазият янада мураккаблашиши мумкин.

Жаҳон ресурслари институтининг прогнозига 
кўра, 2040 йилга бориб Ўзбекистон сув танқислиги 
энг юқори бўлган 33 та мамлакатнинг бирига айла-
нади. Ҳосилдорликнинг камайиши озиқ-овқат хавф-
сизлиги ва тўлов баланси учун жиддий салбий оқи-
батларни келтириб чиқаради, бу эса сув ресурсларини 
барқарор бошқариш ва қишлоқ хўжалиги экинла-
рини етиштиришда ресурстежамкор технология-
ларни қўллаш заруратини юзага келтиради[7]. 

Мамлакатда минимал агроэкологик стандартлар 
мавжуд бўлсада, уларнинг асосий қисми эски техно-
логияларга асосланган. Қишлоқ хўжалиги амалиёт-
ларини ишлаб чиқишда экологик омиллар ҳисобга 
олинмайди. Агроэкологик амалиётларни яхшилаш 
ва табиий ресурсларни муҳофаза қилиш стандарт-
лари ва механизмларини ишлаб чиқишда экологик 
омилларга интеграция қилиш талаб этилади.

Учинчидан, мамлакатда биологик ресурслар-
нинг асосий таркибий қисмларидан бири ўрмон 
фонди ерлари бўлиб, 11,1 млн гектарни ёки умумий 
майдоннинг 25 фоизини ташкил этади. Ўрмон би-

лан қопланган майдонлар эса 3,2 млн гектарга (29 
фоиз) тенг.

Сўнгги йилларда Ҳукумат томонидан ўрмон 
ресурсларини бошқаришга алоҳида эътибор қара-
тилмоқда. 2017 йилда Ўрмон хўжалиги давлат қў-
митаси ташкил этилди, ўрмонлар майдонини 2,3 
млн гектарга кенгайтириш, 12 та янги ўрмон хў-
жаликларини ташкил этиш ва моддий-техник база-
сини мустаҳкамлаш бўйича қатор чора-тадбирлар 
амалга оширилди [7].

Шунингдек, Орол денгизининг қуриган сатҳида 
ўрмонлар барпо қилиш, ҳимоя ўрмонзорлар май-
донларини кенгайтириш, қишлоқ хўжалиги ерлари-
да шамолдан ҳимояловчи яшил йўлакларни кўпай-
тириш, мукаммал мониторинг тизимини яратиш ва 
экологик таълим дастурларини такомиллаштириш 
ишлари олиб борилди.

Шу билан бирга, ўрмон ресурсларидан нооқило-
на фойдаланиш натижасида атроф-муҳит ва иқлим 
учун юзага келадиган салбий оқибатларни камай-
тиришга қаратилган қишлоқ хўжалиги ва қишлоқ 
ҳудудларининг барқарор ривожланиши учун ўрмон 
ресурсларни самарали бошқариш асосий устувор 
йўналиш бўлиб ҳисобланади.

Тўртинчидан, мамлакатнинг озиқ-овқат таъми-
ноти ва хавфсизлигидаги муаммолар. Асосий хавф 
озиқ-овқат таъминоти ва ноозиқ-овқат биомасса 
ишлаб чиқариш ўртасидаги рақобатнинг кучайи-
ши билан боғлиқ. Муҳим дилемма шундан иборат-
ки, фермер хўжаликларида саноат маҳсулотлари 
ишлаб чиқаришни кенгайтириш қишлоқ хўжали-
ги ерларини озиқ-овқат ишлаб чиқаришдан бошқа 
мақсадларга йўналтиради ва шу тариқа биоиқтисо-
диётда "озиқ-овқат маҳсулотлари ишлаб чиқариши-
нинг камайиши" деган хавотирларни кучайтиради.

Бешинчидан, Биоиқтисодиёт кўпинча ижтимоий 
ва экологик муаммоларни ҳал қилишнинг асосий 
қисми бўлиши мумкинлигини таъкидлаш мумкин 
ва халқаро, миллий ва минтақавий даражаларда бир 
нечта стратегиялар ишлаб чиқилган.

Ҳар қандай мамлакатнинг барқарор ижти-
моий-иқтисодий ривожланиши деганда унинг 
миллий хўжалик мажмуасининг шундай ишла-
ши тушуниладики, бунда бир вақтнинг ўзида 
қуйидагилар назарда тутилади:

- аҳолининг ўсиб бораётган моддий ва маънавий 
эҳтиёжларини қондириш;

- табиий ресурслардан оқилона фойдаланиш ва 
уларни экологик тоза бошқариш;

- инсон саломатлиги учун қулай ҳаёт фаолия-
тининг табиий ва экологик шароитларини таъмин-
лаш, атроф-муҳит сифатини ва ижтимоий ишлаб 
чиқаришнинг табиий ресурс салоҳиятини сақлаш, 
кўпайтириш ва яхшилаш.

Биоиқтисодиёт инновациялардан фойдаланиш, 
иқтисодий ўсишни рағбатлантириш ва энг муҳими, 
жамият ва атроф-муҳит учун фойдали натижаларни 
келтириб чиқариши мумкин бўлган муқобил ечим-
ларни тақдим этади.

Шундай қилиб, биоиқтисодиёт саломатликни 
яхшилаш, қишлоқ хўжалиги ва саноат маҳсулдор-
лигини ошириш ҳамда экологик барқарорликни 
оширишга ёрдам бериши мумкин бўлса-да, у му-
вофиқлаштирилган ҳукумат сиёсати ҳаракатини, 
тадқиқотга стратегик сармоя киритишни, фуқаро-
ларнинг фаол иштирокини ва барча томонлар ўр-
тасида самарали мулоқотни талаб қилади. Тегишли 
тартибга солинмаса ва амалга оширилмаса, био-
иқтисодиёт ижтимоий ва экологик муаммоларнинг 
янада кескинлашишига олиб келиши мумкин.

Хулоса ва тавсиялар. Мутахассислар ва олим-
лар биоиқтисодиётни ривожлантириш учта асосий 
муаммони ҳал қилишдаги катта роли туфайли жуда 
муҳим деб ҳисоблайдилар: 

1) ресурслардан барқарор фойдаланиш зарурати;
2) озиқ-овқат ҳамда энергияга ортиб бораётган 

талаб; 
3) иқтисодий ўсишни атроф-муҳит деградация-

сидан ажратиш зарурати.
Хорижий олимларнинг илмий ва услубий 

тадқиқотларини ўрганишимиз натижасида био-
иқтисодиётни қуйидагича талқин қилиш мумкин:

1. Биоиқтисодиёт биологик ресурсларни ишлаб 
чиқарадиган, бошқарадиган ёки бошқа йўл билан 
ишлатадиган қишлоқ хўжалиги, балиқчилик ва те-
гишли соҳаларга (масалан, озиқ-овқат, озуқа, қоғоз, 
энергетика, тола саноати, кимё ва биотехнология 
саноати) асосланади.

 2. Фан ва амалиётнинг ҳам илмий, ҳам амалий, 
ҳам таълим нуқтаи назаридан доимий янгиланиш 
ва ривожланишга муҳтож бўлган инновацион ва ис-
тиқболли йўналиши; 

3. Ўзаро ва транс-маданий ҳодиса, чунки био-
иқтисодиёт тармоқларини ривожлантириш ва кўп 
тармоқли таълим олишда миллий, диний ва мада-
ний чегаралар йўқ қилинади; 

4. Фанлараро, транс ва мултидисциплинар та-
мойиллар асосида қурилган фан ва амалиёт соҳаси.

Биоиқтисодиётни ривожлантириш мураккаб, 
чунки у турли тармоқлар ва манфаатдор томонлар-
ни ўз ичига олади ва ишлаб чиқариш тизимлари 
ҳамда истеъмол шаклларидаги кенг кўламли ўзга-
ришлар билан боғлиқ. Биологик иқтисодиётнинг 
ўсиши учун зарур бўлган омиллар – технологиялар 
(масалан, чиқиндиларни камайтириш тизимлари), 
ташкилотлар (масалан, институционал ташкилот 
ва хатти-ҳаракатлардаги ўзгаришлар), ижтимоий 
жиҳатлар (масалан, иш ўринлари яратиш) ва сиёсат 
инновацияларидир.

Фан сифатида биоиқтисодиёт биология ва 
иқтисодиёт, яъни табиий ва гуманитар (қисман 
ижтимоий) фанларнинг интеграциялашуви нати-
жасида вужудга келган фандир. «Биоиқтисодиёт» 
мустақил фан сифатида ягона назарий асосга эга 
эмас ва шунинг учун ҳам турли фан соҳалари ҳам, 
амалий фаолиятнинг турли соҳалари ҳам бирлаш-
гани, лойиҳалаштирилганлигига эътибор қаратиш 
зарур. Энг  муҳим миллий хўжалик муаммоларини 
узлуксиз ҳал этиш, яъни биоиқтисодиётни ҳақли 
равишда турли фанлар (тармоқлар) назариялари ва 
амалиётларининг симбиози деб ҳисоблаш мумкин.

Мамлакатимизда 2019 йилда “2019-2030 йил-
лар даврида Ўзбекистон Республикасининг “яшил” 
иқтисодиётга ўтиш стратегияси” қабул қилинди. 
Унда биоиқтисодиётнинг асосий тармоқлари бўл-
ган қишлоқ хўжалиги, сув хўжалиги, ўрмон хў-
жалигида самарадорликни ошириш ва табиий 
ресурслардан оқилона фойдаланиш, чиқиндиларни 
қайта ишлашни такомиллаштириш ва кенгайтириш 
каби йўналишларда чора-тадбирлар амалга оши-
риш кўзда тутилган [7].

Бизнингча, ушбу стратегияни амалга оши-
риш учун қуйидагиларни амалга ошириш мақ-
садга мувофиқ бўлади:

- Иқтисодиётдаги ушбу тармоққа оид бўлган 
соҳа ва корхоналарни қўллаб-қувватловчи ҳуқуқий, 
иқтисодий ва молиявий механизмларни ишлаб 
чиқиш. Иккиламчи ресурсларни қайта ишловчи 
корхоналарга имтиёзли кредитлар ажратиш, со-
лиқ бўйича имтиёзлар бериш ва давлат бюджети-
дан субсидиялар ажратиш каби чора-тадбирларни 
амалга ошириш зарур;

- Стратегияни самарали амалга оширилиши 
ушбу соҳадаги кадрларнинг малака ва тажрибасига 
боғлиқлигини ҳисобга олган ҳолда, биоиқтисодиёт 
бўйича бакалавр ва магистр кадрларни тайёрлашни 
кенгайтириш. 

Ҳозирда республикамизнинг 4 та олийгоҳлари-
да 2022-2023 ўқув йилидан бошлаб хорижий грант 
асосида “Биоэкономика” бўйича магистратура 
йўналиши очиш бўйича амалий ишлар олиб борил-
моқда. Келажакда ҳам маҳаллий грантлар асосида 
барча олий таълим муассасаларида шу йўналишда 
бакалавр ва магистратура йўналишларини ташкил 
этиш мақсадга мувофиқдир.

